ՀԱՂՈՐԴՈՒՄ
(Տեղեկանք-հիմնավորում)

Արթիկ համայնքի 2025 թվականի բյուջեի կատարման 3-րդ եռամսյակի
Արթիկ համայնքի 2025 թվականի բյուջեի երրորդ եռամսյակի եկամտային  մասով փաստացի  եկամուտը  կազմել  է 2,401,125․87 հազար դրամ, որը տարեկան ծրագրի նկատմամբ (3,265,366․4 հազար դրամ) կատարվել է 73,5 %-ով, իսկ երրորդ եռամսյակի պլանի նկատմամբ՝ 100,2 %-ով:  Արթիկ համայնքի վարչական բյուջեի 2025 թվականի երրորդ եռամսյակի եկամտային  մասով փաստացի  եկամուտը  կազմել  է 2,142,984.7  հազար դրամ, որը տարեկան ծրագրի նկատմամբ (3,003,844․2 հազար դրամ) կատարվել է 71․3  %-ով, իսկ երրորդ եռամսյակի պլանի նկատմամբ՝ 100,4 %-ով։ Արթիկ համայնքի 2025 թվականի ֆոնդային բյուջեի երրորդ եռամսյակի եկամտային  մասով փաստացի  եկամուտը  կազմել  է 282,184․2 հազար դրամ, որը տարեկան ծրագրի նկատմամբ (498,956.7 հազար դրամ) կատարվել է 56.6  %-ով (տե՛ս հատված  1):
Արթիկ համայնքի 2025 թվականի բյուջեի երրորդ եռամսյակի սեփական եկամուտների մասով  փաստացի  եկամուտը կազմել է 417,274․9 հազար դրամ, որը տարեկան ծրագրի նկատմամբ (697,377․9 հազար դրամ) կատարվել է 59․8 %-ով, իսկ երրորդ եռամսյակի պլանի նկատմամբ (403,908․0 հազար դրամ)՝ 103,3 %-ով ։
Ըստ  հարկատեսակների  կատարողականը  ունի  հետևյալ  տեսքը.

Հաշվետու ժամանակաշրջանում գույքային հարկեր անշարժ գույքից  փաստացի եկամուտը  կազմել է 80,445.2 հազար դրամ, որը կազմում է վարչական բյուջեի եկամուտների 3.8            %-ը, իսկ տարեկան պլանի նկատմամբ  կատարվել է 49․9 %-ով, իսկ երրորդ եռամսյակի պլանի նկատմամբ՝ 98,6 %-ով: Նախորդ տարվա նույն ժամանակահատվածի նկատմամբ թերակատարվել է 2.2%-ով կամ 1,819․1 հազար դրամով։   
Գույքային հարկեր այլ  գույքից (փոխադրամիջոցների) գծով փաստացի եկամուտը կազմել է 146,583․3 հազար դրամ, որը կազմում է վարչական բյուջեի եկամուտների 6,8 %-ը, իսկ տարեկան պլանի նկատմամբ  կատարվել է 49․5 %-ով, իսկ երրորդ եռամսյակի պլանի նկատմամբ՝ 95,9 %-ով: Նախորդ տարվա նույն ժամանակահատվածի նկատմամբ թերակատարվել է 11.2 %-ով կամ 18,420․6 հազար դրամով։
Տեղական տուրքերի գծով փաստացի եկամուտը  կազմել է 17,397․7  հազար դրամ, որը կազմում է վարչական բյուջեի եկամուտների 0․8 %-ը,  տարեկան պլանի նկատմամբ  կատարվելով  98․8 %-ով, իսկ երրորդ եռամսյակի պլանի նկատմամբ՝ 132,1 %-ով:

Պետական տուրքերի գծով փաստացի եկամուտը  կազմել է 6,462․7  հազար դրամ, որը կազմում է վարչական բյուջեի եկամուտների 0․3 %-ը, տարեկան պլանի նկատմամբ  կատարվելով 92․3 %-ով, իսկ երրորդ եռամսյակի պլանի նկատմամբ՝ 123,1 %-ով: 
Պետական բյուջեից ֆինանսական համահարթեցման սկզբունքով տրամադրվող դոտացիայի մասով  նախատեսված 1,722,471․3  հազար  դրամը հատկացվել է ամբողջությամբ։ Պետական բյուջեից տրամադրվող այլ դոտացիաների մասով հատկացվել  է 440․0 հազար դրամ՝  տարեկան և երրորդ եռամսյակի պլանի նկատմամբ  կատարվելով 7․5 %-ով: Պետական բյուջեից տրամադրվող նպատակային հատկացման` սուբվենցիայի մասով հատկացվել  է 258,052․9 հազար դրամ, որը սակայն ուղղվել է  նախորդ տարվա սուբվենցիոն ծրագրերի գծով պարտքերի մարմանը։


Այլ եկամուտների գծով փաստացի եկամուտը կազմել է 169,184․5 հազար դրամ, որը կազմում է վարչական բյուջեի եկամուտների 7․9 %-ը, տարեկան պլանի նկատմամբ  կատարվել է  77.2  %-ով, իսկ երրորդ եռամսյակի պլանի նկատմամբ՝ 109,8 %-ով:  

Այլ եկամուտների մեջ ներառված`

Գույքի վարձակալությունից եկամուտների գծով փաստացի եկամուտը կազմել է 32,926.9 հազար դրամ, տարեկան պլանի նկատմամբ կատարվել է 66.6 %-ով, իսկ երրորդ եռամսյակի պլանի նկատմամբ՝ 108,8 %-ով: 

Ապրանքների մատակարարումից և ծառայությունների մատուցումից եկամուտները կազմել է 2846.3 հազար դրամ, որը կազմում է վարչական բյուջեի եկամուտների 0.1 %-ը,  իսկ տարեկան պլանի նկատմամբ կատարվել է 71.2 %-ով, իսկ երրորդ եռամսյակի պլանի նկատմամբ՝ 94,9 %-ով: 

Վարչական գանձումներից  փաստացի եկամուտը կազմել է 104,322.5 հազար դրամ, որը կազմում է վարչական բյուջեի եկամուտների 4.9 %-ը, տարեկան պլանի նկատմամբ  կատարվել է 77.1 %-ով, իսկ երրորդ եռամսյակի պլանի նկատմամբ՝ 104,3 %-ով: 

Տույժերից և տուգանքներից  փաստացի եկամուտը կազմել է 50.0 հազար դրամ։

Այլ եկամուտների գծով փաստացի եկամուտը կազմել է 29,038.7 հազար դրամ, որը կազմում է վարչական բյուջեի եկամուտների 1․4 %-ը, տարեկան պլանի նկատմամբ  կատարվելով 96.0  %-ով, իսկ երրորդ եռամսյակի պլանի նկատմամբ՝ 141.3 %-ով:

 Ծախսերի  գծով  կատարողականը  ունի  հետևյալ  տեսքը.
Հաշվետու   ժամանակաշրջանում  փաստացի  ծախսը   կազմել  է 2,011,507.9  հազար  դրամ,  տարեկան պլանի նկատմամբ այն   կատարվել  է  52.0  % -ով  (տես  հատված  2):
Ընդհանուր բնույթի  հանրային ծառայությունների  հատվածին հատկացվել է 434,002․1 հազար դրամ, որը կազմում է փաստացի կատարված  ծախսերի 21․6 %-ը: 
Պաշտպանության գծով հատվածին հատկացվել է 823․3 հազար դրամ, որը կազմում է  փաստացի կատարված  ծախսերի 0․04 %-ը:
Տնտեսական հարաբերությունների գծով հատվածին հատկացվել է 354,288․3 հազար դրամ, որը կազմում է  փաստացի կատարված  ծախսերի 17․6 %-ը: 

Ոչ ֆինանսական ակտիվների իրացումից մուտքերը բյուջեում արտացոլվում են  տնտեսական հարաբերություններ մասում, բացասական նշանով և  հաշվետու ժամանակաշրջանում  կազմում են 43,358.0 հազար դրամ, տարեկան պլանի  դիմաց  կատարվելով  1445․3 %-ով:
Շրջակա միջավայրի պաշտպանության համար  հատկացվել է 235,542․5 հազար դրամ, որը կազմում է փաստացի կատարված ծախսերի 11․7 %-ը:

Բնակարանային շինարարության և կոմունալ ծառայության  համար հատկացվել է                169,888․5 հազար դրամ, որը կազմում է փաստացի կատարված  ծախսերի 8.4 %-ը:


Հանգիստ, մշակույթ և կրոն ոլորտի  պահպանման համար հատկացվել է 132,997․8 հազար դրամ, կազմելով փաստացի կատարված  ծախսերի 6.6 %-ը:
Կրթության ոլորտին է հատկացվել 683,965․6 հազար դրամ, որը կազմում է փաստացի ծախսերի 34․0 %-ը, որից՝ նախադպրոցական հիմնարկների պահպանման  համար  հատկացվել է 297,608․9 հազար դրամ, որը կազմում է փաստացի կատարված  ծախսերի 22․5 %-ը, իսկ արտադպրոցական հիմնարկների պահպանման համար հատկացվել է 227,430․4 հազար դրամ, որը կազմում է փաստացի կատարված  ծախսերի 11․3 %-ը:

Սոցիալական պաշտպանություն ոլորտի  համար հաշվետու ժամանակաշրջանում  հատկացում չի կատարվել։

Հաշվետու  ժամանակաշրջանում  ընթացիկ  ծախսերի (վարչական բյուջե)  ֆինանսավորմանը   հատկացվել  է 1,515,697.0  հազար   դրամ, որը  կազմում  է   փաստացի կատարված  ծախսերի  75․4 %-ը:
Ընթացիկ ծախսերից աշխատանքի վարձատրության հոդվածին  հատկացվել է 359,561․2 հազար դրամ կամ վարչական ծախսերի 23․7 %-ը, ծառայությունների և ապրանքների ձեռք բերմանը՝ 10․4 %-ը կամ 157,140․1 հազար դրամ։ Սուբսիդիաների տեսքով  ոչ ֆինանսական պետական (hամայնքային) կազմակերպություններին է հատկացվել համայնքի վարչական բյուջեի փաստացի կատարված ծախսերի 63․6 %-ը կամ  964,665․9 հազար դրամ։ 

Դրամաշնորհ է հատկացվել  վարչական բյուջեի ծախսերի 0.4 %-ը կամ 5,954․0 հազար դրամ, սոցիալական նպաստներին՝ 0․01 %-ը կամ 200․0 հազար դրամ, իսկ այլ ծախսերին է տրամադրվել 1․9 %-ը կամ 28,175․8 հազար դրամ։
Հաշվետու ժամանակաշրջանում համայնքային բյուջեի ծախսերի 27․8 %-ը կամ                    563,212․2 հազար դրամը ուղղվել է ոչ ֆինանսական ակտիվների գծով ծախսերի   ֆինանսավորմանը, այդ միջոցներից 132,040․5 հազար դրամը՝ շենքերի և շինությունների կառուցման աշխատանքներին, 930․0 հազար դրամը հատկացվել է նախագծահետազոտական աշխատանքների կատարմանը, 426,131․3 հազար դրամը՝ շենքերի և շինությունների կապիտալ վերանորոգմանը, 3,435․4 հազար դրամը հատկացվել է վարչական սարքավորումների ձեռք բերմանը, 280․0 հազար դրամը՝ տրանսպորտային սարքավորումների ձեռք բերմանը, 395․0 հազար դրամը՝ այլ մեքենաներին և սարքավորումներին։ (տե՛ս հատված 3):
Արթիկ  համայնքի   բյուջեի  պակասուրդը  (դեֆիցիտը)  կազմել է  600,090․0  հազար դրամ (տե՛ս  հատված  4):  Պակասուրդի (դեֆիցիտի)  ֆինանսավորմանն  է  ուղղվել  տարեսկզբի ազատ մնացորդը՝ 600,090․0 հազար դրամ (տե՛ս հատված 4, 5), իսկ հաշվետու ժամանակաշրջանի վերջում բյուջեի հավելուրդը կազմել է 389,617․8 հազար դրամ:[image: image1.png]




